
NÓTA 

Ábhar: ‒ Toradh na vótála  

‒ RIALACHÁN Ó PHARLAIMINT NA hEORPA AGUS ÓN gCOMHAIRLE 
maidir le rialacha comhchoiteanna lena n-áirithítear aernascacht 
bhunúsach tar éis dheireadh na hidirthréimhse dá bhforáiltear sa 
Chomhaontú maidir le Ríocht Aontaithe na Breataine Móire agus 
Thuaisceart Éireann a bheith ag tarraingt siar as an Aontas Eorpach 
agus as an gComhphobal Eorpach do Fhuinneamh Adamhach  

‒ Glacadh an ghnímh reachtaigh, agus 

‒ Maolú ar an tréimhse 8 seachtaine dá bhforáiltear in Airteagal 4 de 
Phrótacal 1 a ghabhann le CFAE maidir le ról na bparlaimintí náisiúnta 
san Aontas 

‒ Toradh an nós imeachta i scríbhinn a tugadh chun críche an 
22 Nollaig 2020 

  

Tá toradh na vótála maidir leis an ngníomh reachtach thuasluaite in Iarscríbhinn 1 a ghabhann leis 

an nóta seo. 

Doiciméad tagartha: 

PE-CONS 66/20 

an dáta a ghlac Coreper 2 an cinneadh chun an Nós Imeachta i Scríbhinn a úsáid 

16.12.2020 

 

Na ráitis agus/nó na míniúcháin a tugadh maidir leis an vótáil, tá siad in Iarscríbhinn 2 a ghabhann 

leis an nóta seo. 

IARSCRÍBHINN II 

Ráiteas ó Lucsamburg 

Measann Lucsamburg nach gcumhdaítear saoirsí an aeir lena nasctar Ballstát le tríú tír le raon 

feidhme an Rialacháin maidir le haernascacht bhunúsach. 

Go háirithe, is faoi inniúlacht na mBallstát a thagann an cúigiú ceann de shaoirsí an aeir (saoirse 

bhordála agus dhíbhordála ag pointí idirmheánacha atá suite lasmuigh den Aontas) agus dá bhrí sin, 

ní féidir an inniúlacht sin a fhionraí ná a scrios leis an Rialachán i dtrácht. 

Is oth le Lucsamburg nár cuireadh san áireamh an moladh uaidh chun téacs an Rialacháin maidir 

le haernascacht bhunúsach a shoiléiriú ach measann sé, áfach, nach ndearnadh an léiriú ar an 

Rialachán a leasú ag an am céanna. 

 

Ráiteas ón gCoimisiún 

Maidir le hAirteagal 2 agus le haithris 8, meabhraítear don Choimisiún go ndéileáiltear 

go huileghabhálach le roinnt na n-inniúlachtaí idir an tAontas agus na Ballstáit sna Conarthaí, i 

gcás gnáth-imthosca agus imthosca eisceachtúla araon. I gcomhréir le dlí-eolaíocht na 

Cúirte Breithiúnais, níl sé de chumhacht ag an reachtóir an roinnt sin a athrú. Ós amhlaidh atá, 

measann an Coimisiún nach ndéantar leis an Rialachán seo, dá bhrí sin, an cineál caidrimh a bheidh 

ann amach anseo leis an Ríocht Aontaithe a réamhbhreith i réimse na heitlíochta i ndiaidh dó dul in 

éag. Tá feidhmiú na hinniúlachta tríd an Rialachán sealadach agus teoranta go docht dá thréimhse 

bhailíochta. 

Tá an méid sin gan dochar don seasamh dlíthiúil a thiocfaidh as an údarú reatha nó aon údaruithe sa 

todhchaí chun dul i mbun caibidlíocht le haon tríú tír. 

